
YÜNGA NGÜ 39

1.  Kpara ta te me siya ungu de ati engegira nu fu wu Israel futanga moses ta de da?
-Ade Joshua.

2.  Me to ta tö ka Canaan eyi baka ta te ungu mala fu Abraham ne?
-Wayi.

3.  Fu tanga ta te joshua kpi ne, eta te wu israel mere ta ne ene?
-Fu tanga ta te Joshua kpi ne, fu wu Israel ta a reke wu kuru e fu uwu ta anda’ba te uwu fefe ache me bala.
-Fu tanga ta te Joshua kpi ne, fu wu Israel ca a asi ka me fu uwu ta akor de wu siti kpara.

4.  Kpara ta te fiti wu Israel de wu nda’ba te uwu fu wu kuru e ta de da?
-Ade Satana.

5.  Te ni nda’ba teni fu wu gara e te di de me de la, kpara ta te ni enda’ba temi fefe ta di da.
-Ada Satana.

6.  Satana le de wu kpara nda’ba teuwu fu wu kuru e ne tengune?
-Tengu Satana le me de, ale de wu kpara nda’ba te uwu fu me de.
-Tengu Satana le wu kpara ‘buru de ne, ale ta de me fowa wu kpara de.

7.  Me mere ta de wu kpara ka Israel ka ta te uwu nda’ba te uwu fu wu kuru e ne ta baye?
-Me tima ta azi gu uwu de akoro asiti wu e ka uwu ka ye ‘buru.
-Me tima ta azi gu ka wu Israel fu uwu ta akoro azi wu nu ka uwu ‘buru.
-Me tima ta wu azi gu ka uw Israel fu uwu ta mere wu Israel ba wu kpara ka tima ka uwu.

8.  Ta te wu Israel kusa wu siti ngu ka uwu, fu uwu ayi ta me de akuwa uwu ne, me mere ta ne e ne?
-Te wu Israel kusa ta wu sitingu kauwu, fu uwu ayi ta me de ungu kuwa uwu ne, fu me ta asiya wu komoko de wu werese de uwu nu aza 
esak azi gu wu Israel.

9.  Wu komoko wu werese ta te me siya uwu de wu nu aza esak wu azi gu wu Israel ta de wu da?
-Wu ta de wu kpara ka riri.

10.  Me ele ta fi wu Israel de abanda uwu ne ka ne?
-Tengu Me mala ta ga Abraham, Isaac ake Yacobo wuna mgbu ta de kundu wu bi kpara, fu uwu amgbu de wu chogboro wu tö.
-Tengu me mala ta ga mina atima muru kuwa gbu nguwa wu Israel.
-Tengu me le ta atima nga riye de Biblia gbu kundu ye Israel.

11.  Adu kpara ka riri ka uw Israel ta de da?
-Samuel.

12.  Ö Samuel kpi ta la de ne, wu Israel yi ta ta Samuel de a mere ne ene?
-Wu Israel yi ta te Samuel de a siya miri fu uwu.

13.  Ngula ta ta chinga fu Samuel ka ne?
-Chinga mere ta Samuel ka ete wu Israel le ta me baka miri ka uwu de ne.
-Me siya ta Saul ba gina miri ka wu Israel.

-Ka e te me siya ta Saul maye ne, me le ta de Saul je wu ngu kani.

-Fu Samuel ta amala fu Saul ga me siya ta gara komoko eyde adi ba miri ka wu Israel.

Ni Tanga La 1Samuel 13:13-14

13-Fu Samuel ta amala fu Saul ga, “mu mere ngu baka muru marofu la, mu mu mere ngu ta te me to fumu ne de: Te mu mere ta la,
de a ö ta mu eyi fu wu Israel.

14-Che chini, mu ta amgbu ba miri de; me siya gara komoko te ungu le eyi de amgbu de miri tengu mu merebaka ta me mala ne 
de.”

-Ta te Saul basa ngu ka me ne kpara ta te me siya ungu ba miri ne ta de da?
-David.

-Me siya ta David di amgbu baka ‘bosu miri la.

Ni Tanga La 1Samuel 16:1 & 13

1-Fu me ta amala fu Samuel ga, “mu na akugba teke Saule de wura fe, te ma le ungu di de miri fu wu Israel de ne? Mu si mu gbu 
di de mu nu di; ma atima mu fu Jesse ka Bethlehem.  Ma siya jeji birimgbo eyi etu wu jeji kaka de adi ba miri la.”

13-Fu Samuel ta aza ti de mu fa ta atoko fu David ö wu enga niyena dibu la du, atona gbu ra la, fu njila kuru ka me ta akoro fu 
David.

-Ta te Saul kpi ne, fu wu Israel ta akoro ‘buru ka David a ö ungu de miri.

Ni Tanga La 2Samuel 5:1-4

1-Wu nguwa ka wu Israel koro ta ‘buru ka David agbu Hebron fu uwu amala ga, “A de kute mu de ngute mu.
2-Gugu ta ö Saul ta la miri fu ni ne, mu ta kpara te enu de wu Israel kpagbu gu mumu.  Fu me ta amala fu mu ga, ‘mu na ginga wu

kpara kara wu Israel, fu mu akoro de kpara te ena achika nga uwu.’”
3-Ta te wu kpara ka Israel koro ta ‘buru ka miri David gbu Hebron ne, Fu miri ta abiti te uwu de uwu engegira me, fu uwu ta a 

toko mu fu David fu wu Israel.
4-David koro ta de miri ne ö rere ta tikia biri de fuye njukpa, fu ungu ta amgbu ba miri de wu re tiki ‘bosu.

-Wu David ake Saul ta boromgbo de baye?

-Saul wu ta ga wu yaka ö ni ta gba meri de me de ne de.

-David wu ta kpo ga wu yaka ni gbu sitingu ni de me gbameri de.

-Saul wu ta ga me emoro wu kpara ka sitingu ne de.

-David wu ndaye a kpo ga me emoro wu kpara ka sitingu.

-Saul wu ta ga me ena a kuwa ni bu maye ne de.

-David wu ta kpo ga me ti akuwa ni bu maye.

-Saul je ta ngu te me ga ni ema alima kpra ka kuwa ne de.

-David wu ndaye ta ga me ena atima kparea akuwa ni ka Satana de kpi.

-Tengu David le ta me ne, fu ungu ta aba bi wu chi fu me.

-David ba ta wu bi chi ka gbo nga e fu me te di eletikimi gbu kichikpa kame de Biblia ne.

-Ka te David di ta de miri ka wu Israel ne, se fa ta esakana su.

-Ka te David di ta de miri ka wu Isrel ne, fu ungu ta afa mere kambu gbu wuru de wu teme de dahabu de siher.

-Gbu gara ra fu David ta atona afi ngute ka kambu kaye de yofu kame.

Ni Tanga La 2Samuel 7:1-3

1-Futanga ta te wu ö miri fu kiti kaye, me to kpa fe te eyi fu ungu ka wu azi gu kaka ‘buru ne,
2-fa ta amala fu nebi Nathan ga, “ma dene, te ma mgbu gbu kiti ka Cedar, ö Sanduku ka me di esa kambu ka me.”
3-Fu Nathan ta amala lugu fu miri ga, “E te di gbu njo mu te mu eza amere, mu mere emere, me ladu de mu.

-Fu tanga ta te David fa nja kambu kaye ne, gara e ta te ungu le amere ta de ne?

-David le ta afa kambu fu me.

-Me emgbu esambu?
-Abala de.

-Me kayi gbu wu su ‘buru gbu lo rabirimgbo, amgbu esamub dna de.

-Baka de me mgb esambu de ne, a ta de ta du ka ete David fi ungu ni ne.

-Enga me mala lugu ta fu David ga ne?

Ni Tanga La 2Samuel 7:12-13a

12-Fu me ta amala ga, “Te lo raka mu nja eyi, fu mu amu afe temu de womu la, ma ena areke enga mu dea za kiti kamu, te ungu 
ena koro gufu mu, gaena a ö ungu de miri.

13a-Ungu ena fa kambu de iri ra maye.”

-Baka ta le me ta de tadu de David ka e te ungu fi ngu ye ne, me mala ta fefe ga David ena fa kambu maye de.

-Kpara ta te ena fa kambu fu me de da?
-Enga David, Solomon.

-Tengu David le ta ngu ka me ne fu me ta amala ngu fu David.

-Dene ngu ta te me mala fu David.

Ni Tanga La 2Samuel 7:16

16-Fu me ta amal fu David ga, “kambu ka mu de miri kamu ena mgbu fi bedi, kiti kamu ka miri ena mgbu fi bedi.”

-Merengu ta te me mala fu David ta deyi?

-Me mala ta ga nina atima muru kuwa gbu nguwa David.
-Ngu ta te me mala fu David ne de ngu ta te ungu mala fu wu Abraham, Isaac ake Jacob ne.

-Me ena tima ta miri te ena mgbu fi dede.

-To me iri ta te ngu te ungu mala ne eyi?
-Abala de.

-Me efi ngu wu ngu ‘buru te ungu mala ga ni na ta a tima ta muru kuwa de a kuwa ni ka wu sitingu kami, ka kpi ka Satana.

-Ö David kpi ta le dene, areke ta wu e eyi teka areke kambu fu me.

-Fu David ta a to tima ka afa kambu me ne fu Solomon.

Ni Tanga La 1Chronicles 22:5-6

5-David mala ta ga, “Enga ra Solomon de mbarese te wu ngu de, kambu te wu na fa ne ta de mere kambu, ma reke de, te wu kpara
fu kötö ‘buru ena wu fu wuwu amgbu de todu te ngungu.  Te abla la ma ena reke wu e te ngu ngu.”  Fu David ta areke wu e tengu kambu
la ö a kpi la de.

6-Fu ungu ta a i engaye Solomon fa ato tima ka kambu ka me ka Israel fefe.

-Ö David kpi la de ne fu ungu ta amala fu Solomon ga afa kambu fu me.
-Fu David ta akpi, fu yeye Solomon ta akoro de miri ka wu Israel.

Ni Tanga La 1Chronicles 29:26-28

26-David ye Jesse ta de miri fu wu Israel ‘buru.
27-Amgbu ta re tiki ‘bosu baka miri fu wu Israel menewa gbu Hebron de tiki ‘bosu de fu ye njukpa defuye bata Jerusalem.
28-Akpi ta ö ungu gbe ta eyi ma reke de, amgbu ta zuka mgbu mgbu, de wu e te wu kpe chuchuru.  Fu yeyeta aza dada ba miri.

-Te Solomon koro ta ba miri ka wu Israel a mere ta ne e ne?

Ni Tanga la 2Chronicles 2:1a

1a-Fu Solomon ta a to riri te ka a fa kambu fu me.

-Bu baka ta te David mala fefene fu Salomon ta a fa kambu fu me.

-Solomon fa ta kambu la agbu Jerusalem.

-Jerusalem ta de mere su agbu Canaan gu ta te wu Israel emgbu te te ne.

-Wu fa ta mere ndugu ede Jerusalem ‘buru de a banda wu Isaerl ka wu azi gu ka uwu.

-Kambu ta te solomon fa fu me ne, ta baka yofu ta te wu Israel fa tu me gbu ngara su ne.

-Kambu ta te Solomon fa tu me ne ta baka youf ta te wu israel fa tu me gbu ngara su ne baye?

-Yofu ka me ta de su ta te uwu ei njila kambu.

-Kambu la ta kpa de su de iri ye njila su.

-Su ta la du gbu yofu la le wu ei njila njila su.
-Su ta kpa ladu gbu kambu la de iri njila njila su.

-Gbu yofu ta ne, bongo ta la du tedi ezimgba wu su de ‘bosu la.

-Esa kambu la, bongo ta kpa la du ezimg ba wu su de ‘bosu la.

-Ka ete me kaye de njila ungu le siti wu ngu de ne, mere wu Pastor iri ta gbu njila njila su la te dufe?
-Gbu re du birimgbo.

-Ka ete me kaye njila ungu le wu siti ngu ‘buru de ne, mere wu Pastor enu amere ta kpala ne e ne?

-Ungu a nu amoko ngute fu sanduku ka mareke ngu ne.

-De Me ena mere ta ne ene te ungu cheka ngute te mere wu Pastor moko fu sanduku ka mareke ngu la ne?

-Me mala ta ga enina a che wu siti wu ngu ka wu kpara ka re birimgbo gi tate uwu ena to suka e tete.

-Ngute nu la ti ta eyi ase wu kpara ka wu siti ngu ka uwu?
-Abala de.

-Ngute nu la ti ta a se wu kpara ka wu siti ngu kauwu de ne ka ne?

-Tengu kpara te mere sitingu la ne ena se teye da kpi bu meye.

-Fu tanga ta te miri Solomon kpi ne, e ta te mere fu wu Israel ta ne e ne?

-Wu Israel ti ta amaka kpara te ena mgbu ba miri fu tanga Solomon de.

-Fu wu nguwa wu Israel de njukpa de fuye ‘bosu ne ta abiti te uwu fu uwu akoro bu ‘bosu.

-Wu nguwa wu Israel de njuka kpagbu ga ne ta afi zimgba uwu ka uwu de ‘bosu kparfu birine.

-Wu ei ta wu nguwa de njukpa te uwu de to fu gö ne ta wu da?
-Wu Israel.

-Wu nguwa de ‘bosu te uwu di ta gbu biri ne ta de wu da?
-Wu Judah.

-Bi wu miri koro ta eyi gbu Israel, bi wu mniri koro ta kpa eyi agbu Judah.

-Bi wu miri la le ta me ndowu de.

-Bu uwu de mba chuku de wu me mu uwu.

